
ᑐᓴᒐᒃᓴᖅ 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᓂᒍᖅᑎᑕᐅᕗᖅ ᐸᖕᓂᖅᑑᕐᒥ ᑲᑎᒪᕐᔪᐊᕐᓂᖃᖅᑎᓪᓗᒋᑦ  

ᐸᖕᓂᖅᑑᖅ, ᓄᓇᕗᑦ (ᐆᑦᑐᑉᐱᕆ 31, 2002) - ᑖᓐᓇ ᓄᑖᖅ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᒍᖅᑎᑕᐅᖅᑲᐅᕗᖅ ᒪᓕᒐᓕᐅᖅᑎᒃᑯᓐᓄᑦ ᐅᓪᓗᒥ. 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐃᓇᖐᕗᖅ ᒪᓕᒐᕆᔭᐅᓚᐅᖅᑐᓂᒃ ᑎᒍᔭᐅᓚᐅᕐᓯᒪᔪᓂᒃ ᓄᓇᕗᒥᐅᓄᑦ 
ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᑕᐃᑦᓱᒪᓂ ᐊᕗᑎᑎᓪᓗᒋᑦ 1999-ᒥ. ᐱᖁᔭᕐᔪᐊᖅ ᐊᐅᓚᑦᑎᔾᔪᑕᐅᓂᐊᖅᑐᖅ 
ᓂᕈᐊᖅᑐᖃᓕᕌᖓᑦ ᒪᓕᒐᓕᐅᖅᑎᐅᓂᐊᑦᑐᓂᒃ. 

ᑖᓐᓇ ᐱᖁᔭᒃᓴᓕᐊᖑᔪᒪᔪᖅ ᐃᓱᒪᒃᓴᕐᓯᐅᕈᑕᐅᓚᐅᖅᐳᖅ ᒪᓕᒐᓕᐅᖅᑎᓄᑦ ᐅᓪᓘᖕᓄᑦ ᒪᕐᕉᖕᓄᑦ 
ᐱᓇᓱᐊᕈᓯᕆᔭᑦᑎᓐᓂ. ᑲᑎᒪᔾᔪᑕᐅᑲᑕᒡᑎᓪᓗᒍ ᒪᓕᒐᒃᓴᖅ ᐅᓪᓗᒥ, ᓴᖅᑭᔮᓪᓚᕆᒃᑐᓂᒃ ᐊᓯᔾᔨᕐᓯᔾᔪᑎᒃᓴᓂᒃ 
ᓴᖅᑭᑦᑎᖅᑲᐅᕗᖅ ᐸᐅᓪ ᐅᑲᓕᖅ, ᒪᓕᒐᓕᐅᖅᑎᐅᔪᖅ ᐃᖃᓗᐃᑦ ᐱᖓᖕᓇᖓᓄᑦ ᐊᒻᒪᓗ ᒥᓂᔅᑕᕆᔭᐅᓪᓗᓂ 
ᒪᓕᒐᓕᕆᔨᒃᑯᑦ ᐱᓕᕆᕕᖓᓐᓄᑦ. 

"ᖃᐅᔨᖅᑲᐅᔪᒍᑦ ᐅᓪᓛᖅ ᐃᖅᑲᖅᑐᐃᕕᒡᔪᐊᖅ ᑲᓇᑕᒥ ᐃᓱᒪᓕᐊᕆᓚᐅᖅᑕᖏᓐᓂᒃ ᐱᓪᓗᒋᑦ ᓂᕈᐊᕈᓐᓇᕐᓂᕐᒧᑦ 
ᐱᔪᓐᓇᐅᑎᒋᔭᖏᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑎᒍᔭᐅᓯᒪᕕᖕᒦᑦᑐᓄᑦ", ᐅᖃᖅᑲᐅᔪᖅ ᑕᐃᒪᓐᓇ ᒥᔅᑕ ᐅᑲᓕᖅ. "ᑖᓐᓇ 
ᒪᓕᒐᒃᓴᐅᔪᖅ ᐱᖓᔪᖓᓐᓂ ᐅᖃᓕᒫᖅᑕᐅᓚᐅᖅᑎᓪᓗᒍ ᐅᓐᓄᖕᒥ ᑕᕝᕙᓂᑦᓴᐃᓐᓇᖅ, ᐋᖅᑭᒋᐊᖅᑕᐅᓚᐅᖅᑐᖅ 
ᒪᓕᒐᓕᐅᕐᕕᐅᑉ ᐃᓗᐊᓂ ᒪᓕᒃᓯᒪᓕᖁᓪᓗᒋᑦ ᒪᓕᒐᖁᑎᕗᑦ ᑲᓇᑕᒥ ᑭᓇᒃᑯᓕᒫᓄᑦ ᐱᔪᓐᓇᐅᑎᒋᔭᐅᔪᓄᑦ ᐊᒻᒪᓗ 
ᐃᓱᒪᕐᓱᕈᓐᓇᐅᑎᐅᔪᓄᑦ." 

ᓕᓇ ᒥᑦᑐᒃ, ᓄᓇᕗᒥ ᑎᒃᑯᐊᖅᑕᐅᕋᑖᓚᐅᖅᑐᖅ ᑲᒥᓴᓇᐅᑉ ᑐᖏᓕᖓᓄᑦ, ᒪᓕᒐᓐᖑᖅᑎᑦᑎᓂᐊᖅᑐᖅ ᑖᒃᑯᓂᖓ 
ᓄᑖᓂᒃ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᓂᒃ ᖃᐅᒃᐸᑦ. ᑖᓐᓇ ᓯᕗᓪᓕᖅᐹᑦᑎᐊᖑᓗᒍ ᐱᓕᕆᐊᕆᓂᐊᖅᑕᖓ 
ᑕᐃᒪᓐᖓᑦ ᑐᒡᓕᕈᖅᑎᑕᐅᓚᐅᖅᑎᓪᓗᒍ ᑲᒥᓴᓇᒧᑦ. 

ᐅᖃᖅᑎ ᑭᐊᕙᓐ ᐅᑉᕋᐃᐊᓐ, ᒪᓕᒐᓕᐅᖅᑎᐅᔪᖅ ᐊᕐᕕᐊᓄᑦ, ᓴᖅᑭᑦᑎᓚᐅᖅᑐᖅ ᒪᓕᒐᒃᓴᒥᒃ ᒪᓕᒐᓕᐅᖅᑎᒃᑯᑦ 
ᑲᑎᒪᑐᐃᓐᓇᓕᖅᑎᓪᓗᒋᑦ. 

"ᑲᑎᒪᔾᔪᑎᒋᔭᕗᑦ ᐅᓪᓗᒥ ᓴᖅᑭᑦᑎᖅᑲᐅᔪᑦ ᐱᐅᓂᖏᓐᓂᒃ ᒪᓕᒐᓕᐅᖅᑎᑦᑕ," ᑕᐃᒪᓐᓇ ᐅᖃᓚᐅᖅᑐᖅ ᐅᑉᕋᐃᐊᓐ. 
"ᑕᒪᕐᒥᒃ ᒥᓂᔅᑕᐃᑦ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ ᐃᑲᔪᕐᓯᒪᓂᖃᒻᒪᕆᖕᒪᑕ ᐃᓱᒪᓕᐅᕈᑎᒋᔭᑦᑎᓐᓄᑦ. 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 
ᑭᐊᕙᓐ ᐅᑉᕋᐊᐃᓐ 
ᐅᖃᖅᑎᖓᑦ ᒪᓕᒐᐅᓕᖅᑎᒃᑯᑦ 

